
 «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	    1. Բնապահպանության և ընդերքի տեսչական մարմին
	15.07.2024թ.

	
	N01/29.1/7/3914

	Ի պատասխան Ձեր 2024 թվականի հունիսի 28-ի թիվ  1/09.2/3038-2024 գրության՝ հայտնում եմ, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի վերաբերյալ Բնապահպանության և ընդերքի տեսչական մարմինը առարկություններ չունի։
	




	2. Ֆինանսների նախարարություն
	16.07.2024թ.

	
	N 01/2-3/14717

	Ֆինանսների նախարարության 16.07.2024թ. N 01/2-3/14717 գրությամբ Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չեն ներկայացվել:
	

	3. Տարածքային կառավարման և ենթակառուցվածքների նախարարություն
	19.07.2024թ.

	
	N ԳՍ/16․1/22655

	«Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի վերաբերյալ ՀՀ տարածքային կառավարման և ենթակառուցվածքների նախարարությունն առարկություններ չունի։ 
	



	4. Արդարադատության նախարարություն
	09.09.2024թ.

	
	N /27.3/35812

	 «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի (այսուհետ՝ Նախագիծ 1) 1-ին հոդվածի 1-ին մասով Վարչական իրավախախտումների վերաբերյալ Հայաստանի Հանրապետության օրենսգրքի 43.2-րդ հոդվածում լրացվող նոր 3-րդ մասի համաձայն՝ աղբավայրը տնօրինողների կողմից աղբավայրի մոնիթորինգի իրականացման կարգը խախտելը՝ առաջացնում է տուգանքի նշանակում աղբավայրը տնօրինող անհատ ձեռնարկատերերի նկատմամբ` սահմանված նվազագույն աշխատավարձի հարյուրհիսնապատիկի չափով, իսկ պաշտոնատար անձանց նկատմամբ՝ սահմանված նվազագույն աշխատավարձի երկուհարյուրապատիկի չափով:
««Թափոնների մասին» օրենքում փոփոխություններ և լրացումներ կատարելու մասին» օրենքի նախագծի 12-րդ հոդվածով նախատեսվող փոփոխության արդյունքում «Թափոնների մասին» օրենքի 17-րդ հոդվածը կունենա հետևյալ տեսքը. «Շրջակա միջավայրի վրա թափոնների ներգործությունը որոշելու և կանխատեսելու, դրանց բացասական հետևանքները ժամանակին բացահայտելու և կանխարգելելու նպատակով թափոնների հեռացման վայրերը շահագործողներն, իսկ շահագործողների բացակայության, թափոնների հեռացման վայրերի (այդ թվում՝ աղբավայրերի) շահագործման դադարեցման կամ փակման դեպքում դրանք տնօրինող անհատ ձեռնարկատերերը կամ իրավաբանական անձինք (համայնքային սեփականություն հանդիսացող թափոնների հեռացման վայրերի դեպքում՝ համայնքների ղեկավարները), ինչպես նաև շրջակա միջավայրի ոլորտի պետական կառավարման լիազորված մարմինը իրականացնում են պարբերական մոնիթորինգ:»:
Նշված կարգավորումից բխում է, որ թափոնների հեռացման վայրերը շահագործողների բացակայության, թափոնների հեռացման վայրերի (այդ թվում՝ աղբավայրերի) շահագործման դադարեցման կամ փակման դեպքում պարբերական մանիթորինգ իրականացնելու պարտականություն են կրում դրանք տնօրինող անհատ ձեռնարկատերերը կամ իրավաբանական անձինք, մինչդեռ Նախագիծ 1-ի 1-ին հոդվածի 1-ին մասով նախատեսված լրացման արդյունքում պատասխանատվությունը նախատեսված է միայն աղբավայրը տնօրինող անհատ ձեռնարկատերերի համար: Նշվածը հաշվի առնելով՝ առաջարկում ենք նշված կարգավորումը հստակեցնել:
Բացի այդ, Նախագիծ 1-ով լրացվող հոդվածի տուգանքների չափի ընտրությունը որևէ կերպ հիմնավորված չէ, ուստի գտնում ենք, որ այդ մասով նախագիծն ունի լրացուցիչ հիմնավորման կարիք: 
	Ընդունվել է


	5. Արդարադատության նախարարություն
	18.12.2024թ.

	
	N / /27.3/51573

	 «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի (այսուհետ՝ Նախագիծ 1) 1-ին հոդվածի 1-ին մասով Վարչական իրավախախտումների վերաբերյալ Հայաստանի Հանրապետության օրենսգրքի 43.2-րդ հոդվածում լրացվող նոր 3-րդ մասի համաձայն՝ աղբավայրը տնօրինողների կողմից աղբավայրի մոնիթորինգի իրականացման կարգը խախտելը՝ առաջացնում է տուգանքի նշանակում աղբավայրը տնօրինող անհատ ձեռնարկատերերի նկատմամբ` սահմանված նվազագույն աշխատավարձի հարյուրհիսնապատիկի չափով, իսկ իրավաբանական անձանց նկատմամբ՝ սահմանված նվազագույն աշխատավարձի երկուհարյուրապատիկի չափով:
««Թափոնների մասին» օրենքում փոփոխություններ և լրացումներ կատարելու մասին» օրենքի նախագծի 12-րդ հոդվածով նախատեսվող փոփոխության արդյունքում «Թափոնների մասին» օրենքի 17-րդ հոդվածը կունենա հետևյալ տեսքը. «Շրջակա միջավայրի վրա թափոնների ներգործությունը որոշելու և կանխատեսելու, դրանց բացասական հետևանքները ժամանակին բացահայտելու և կանխարգելելու նպատակով թափոնների հեռացման վայրերը շահագործողներն, իսկ շահագործողների բացակայության, թափոնների հեռացման վայրերի (այդ թվում՝ աղբավայրերի) շահագործման դադարեցման կամ փակման դեպքում դրանք տնօրինող անհատ ձեռնարկատերերը կամ իրավաբանական անձինք (համայնքային սեփականություն հանդիսացող թափոնների հեռացման վայրերի դեպքում՝ համայնքների ղեկավարները), ինչպես նաև շրջակա միջավայրի ոլորտի պետական կառավարման լիազորված մարմինը իրականացնում են պարբերական մոնիթորինգ:
Նշված կարգավորումից բխում է, որ համայնքային սեփականություն հանդիսացող թափոնների հեռացման վայրերի դեպքում մոնիթորինգի իրականացման պարտավորություն ունեն նաև համայնքների ղեկավարները, ինչպես նաև շրջակա միջավայրի ոլորտի պետական կառավարման լիազորված մարմինը, մինչդեռ Նախագիծ 1-ով վերջիններիս համար որևէ պատասխանատվություն նախատեսված չէ: 
Վերոգրյալից ելնելով, առաջարկում ենք Նախագիծ 1-ի 1-ին հոդվածի 1-ին մասով «Վարչական իրավախախտումների վերաբերյալ Հայաստանի Հանրապետության օրենսգրքի 43.2-րդ հոդվածում լրացվող նոր 3-րդ և 4-րդ մասերը հստակեցնել:

	Մասամբ է ընդունվել 
 «Թափոնների մասին» օրենքում փոփոխություններ և լրացումներ կատարելու մասին» օրենքի նախագծի 12-րդ հոդվածում որպես լրացուցիչ պարզաբանում ներկայացված «(համայնքային սեփականություն հանդիսացող թափոնների հեռացման վայրերի դեպքում՝ համայնքների ղեկավարները)» բառերը հանվել են։  
  Ներկայացվող առաջարկությամբ հստակեցվում են դեպքերը, երբ թափոնների հեռացման վայրերում մոնիթորինգ պետք է իրականացնեն թափոնների հեռացման  վայրերը տնօրինող անհատ ձեռնարկատերերը կամ իրավաբանական անձինք։ 
Համաձայն «Տեղական ինքնակառավարման մասին» օրենքի 4-րդ հոդվածի 3-րդ մասի՝ համայնքը հանրային իրավունքի իրավաբանական անձ է, ուստի «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագիծը փոփոխության չի ենթարկվել՝ աղբավայրի մոնիթորինգի իրականացման կարգը խախտելու համար պատասխանատվություն է նախատեսվում սահմանել  նաև աղբավայրը տնօրինող անհատ ձեռնարկատերերի և իրավաբանական անձանց նկատմամբ։
 «Թափոնների մասին» օրենքի 17-րդ հոդվածից առաջարկվում է հանել և «Թափոնների հեռացման վայրերի մոնիթորինգը շրջակա միջավայրի պետական մոնիթորինգի միացյալ համակարգի բաղկացուցիչ մասն է:» նախադասությունը և «ինչպես նաև շրջակա միջավայրի ոլորտի պետական կառավարման լիազորված մարմինը» բառերը, քանի որ համաձայն Եվրոպական խորհրդարանի և Խորհրդի 2008 թվականի նոյեմբերի 19-ի 2008/98/ԵՀ թափոնների մասին հրահանգի՝ շրջակա միջավայրը թափոններով աղտոտողներն են կրում բացասական հետևանքների վերացման կամ նվազեցման պարտականությունը (տվյալ պարագայում թափոնների հեռացման վայրերը շահագործողներն և տնօրինողներն են պատասխանատու այդ վայրերում պարբերաբար իրականացնել մոնիթորինգ), ուստի առաջարկվում է սահմանել, որ՝ շրջակա միջավայրի ոլորտի պետական կառավարման լիազորված մարմինն իր լիազորությունների շրջանակներում (ՀՀ կառավարության 2020 թվականի հունվարի 30-ի N 81-Ն որոշման 4-րդ կետի 5-րդ ենթակետին համապատասխան) կիրականացի թափոնների և դրանց հեռացման վայրերի դիտարկումներ և ուսումնասիրություններ։




